Harakati za Kupambana na Makadiani katika Uislamu

Januari Mosi, 1999
OMBI KWA MAKADIANI/AHMADIA WOTE

Abu Ali Sana amethibitisha waziwazi dalili za ugonjwa wa wazimu (Melancholia) ambapo mgonjwa anaweza akadai unabii, anaweza kujiita malaika, na anaweza hata kudai kuwa yeye anazungumza na Mungu. Katika maisha yake, Mirza alikuwa akiuhesabu ugonjwa wa kipindupindu kuwa ni adhabu kutoka kwa Mungu na alikuwa akiwaombea mabaya wenzie wapate ugonjwa huo. Ndio kusema alikuwa akikichukulia kipindupindu kuwa ni ishara ya hasira za Mungu na akawa anasema hivi:
“Yule anayedai kuwa mimi natoka kwa Mungu lakini kumbe hakuwahi kutunukiwa wahyi wala kuzungumza na (Mungu), huyo afe kifo kibaya sana na awe fundisho kwa wengine.” 
(Kutoka katika Akhb’ar Al Fazal Qadian, Juz 28 uk. 50).
Alimchagiza mpinzani wake mkubwa, Maulana Sanullah Amratsari mnamo mwaka 1907, akiomba dua kwa MwenyeziMungu kwa maneno haya:

“Ewe Mola wangu Mpendwa! Kama dai hili la Masihi aliyeahidiwa ni uzushi wa nafsi yangu na kama mimi ni MWONGO na FISADI mbele ya macho Yako na kama uzushi wa mchana na usiku ndiyo kazi yangu basi Mola wangu Mpendwa, nakuomba kwa unyenyekevu uniue wakati Molvi Sanaullah akiwa hai...lakini usiniue kwa mikono ya wanadamu bali kwa TAUNI AU KIPINDUPINDU  na magonjwa hatari kama hayo...Sasa nakusihi utoe hukumu ya haki baina yangu na Sanaullah na yeyote ambaye ni MWONGO na FISADI , muue huku yule ambaye ni mkweli akiwa hai. AMIIN THUMMA AMIIN.”

(Tangazo la tarehe 15 Aprili 1907 la Mirza Ghulam Ahmad, Mkusanyo wa Matangazo juz.3 uk.578-579)

Mwaka mmoja baadae, yaani mwaka 1908, wakati akiwa mjini Lahore, ghafla (Mirza Ghulam) akapata ugonjwa mkali wa kuharisha na kutapika  na muda si muda akafariki dunia. Hebu otea maneno yake ya mwisho yalikuwaje? Umekosa, hayakuwa Kalima. Isome kauli hii ya baba-mkwe wa Mirza Ghulam:
“Pale alipokuwa anaumwa sana, mimi nikaamshwa. Nilipofika kwa Hazrat Sahid na kuiona hali yake, ndipo aliponielekea na kusema hivi:
‘Mir Sahib nimekumbwa na Ugonjwa wa Kipindupindu.’
Baada ya kauli hii sidhani kama alitamka jambo lolote la maana hadi kufa kwake saa 4 ya asubuhi iliyofuata.
(Kauli ya Mir Nasir Nawab katika tawasifu (autobiography) yake, Hayat-e-Nasir, iliyokusanywa na Sheikh Yaquub Ali Irfani Qadiani).
Hili ndilo lilikuwa tamko la mtu aliyekuwa anakufa. Hebu sasa vuta hisia kuwa hali ya kutanabahi lazima itakuwa imemjia Mirza muda huo kwamba kakumbwa na kipindupindu, ISHARA YA HASIRA ZA MUNGU. Kibaya zaidi, ulimi wake ulifungwa hadi kufa, hivyo hakupata nafasi ya kuomba toba!!
Hapana shaka alikufa kifo kibaya sana na kifo hicho kilichotokana na kipindupindu, kwa hakika, kilikuwa fundisho kwa wengine!
Nawapa changamoto Makadiani ambao wanag’ang’ania imani ya Mirza Ghulam Ahmad Qadian kwa sababu za kijamii, kisiasa na/au kisaikolojia au kwa ushawishi mwingine wowote ule, kwamba wakanushe kwa uthibitisho mambo yaliyoelezwa hapo juu-----jambo ambalo hamuwezi, hivyo basi uadilifu unataka mfikirie kwa makini, mumche Mungu, msiharibu maisha yenu ya Akhera na muape vilevile kama mnvyowaapisha wengine kuhusu nabii huyu wa uwongo, yaani: Kama mzushi wetu huyu ni mkweli basi laana ya Mungu iwashukie waongo na makafiri. Lakini kama yeye (Mirza) ndiye Muwongo basi laana ya MwenyeziMungu iwashukie waongo na wafuasi wao.
Hebu fikirieni kuwa katika historia ya mwanadamu, je mmewahi kumsikia nabii au walii mwenye sifa hizo na aliyeugua magonjwa hayo? Ikiwa hamjawahi, kwa nini basi mnang’ang’ania jambo ovu na kuharibu Akhera yenu?
Hakuna mtu mwenye akili timamu anayeweza kukubali kuwa Mungu anaweza kumtuma mtume mwenye magonjwa ya wazimu wa kujitukuza na kupoteza kumbukumbu (Melancholia na Amnesia)? Mungu anamuagiza jambo fulani yeye anasahau!
Malaika amekuja na wahyi ilihali yeye anashughulika na kukojoa muda wote!
Mbona ni kichekesho na kiroja huyu Masihi Mahdi wenu aliyeahidiwa!
Wapendwa Wasomaji! Lengo pekee la Makadiani katika kurudia-rudia changamoto hizi  za Mubahila, na mara nyingi wakizipiga chenga, si jingine bali ni kuwachanganya watu na Waislamu wa kawaida.
Wapendwa Makadiani! Hebu  kwa mara ya mwisho sasa tukae chini ana kwa ana na kufanya Mubahila. Mtakumbuka changamoto yangu ya vipengele vinne (ambayo itatajwa baadae katika makala hii). Mlazimisheni kiongozi wenu Mirza Tahir Ahmad kuikubali changamoto yangu hiyo ya vipengele vinne na ajitokeze mbele ili awe mfano kwa Makadiani na wasio Makadiani ili kila mtu aweze kuupima yeye mwenyewe ukweli kuhusu kiongozi wenu mwishoni mwa karne hii.
Changamoto ya Vipengele vinne tayari imetolewa kwa Mirza Tahir Ahmad
Nikiikubali changamoto ya Mubahila mwaka 1988 iliyotolewa na Mirza Tahir Ahmad Qadiani, Kiongozi wa Jumuiya ya Ahmadiyya, mimi nikatoa changamoto ya vipengele vinne:
1. 1. Ikiwa miaka 40 ya mwanzo ya maisha ya Mirza Ghulam Ahmad Qadiani inafanana na nabii yeyote-thibitisha hili kwa maandishi
1. 2. Ni imani yetu kuwa viwiliwili vya manabii na mashahiid (wanaokufa katika njia ya Allah) iko salama makaburini. Hebu fukua kaburi la babu yako (Mirza Ghulam A. Qadiani), iwapo mwili wake uko vilevile, basi itakuwa fursa bora kwani utume wenu utakuwa umetimizwa. Mjini Baghdad,  uhamishaji wa makaburi ya maswahaba wawili wa Mtume (Amani na Rehema za Allah ziwe juu yao), mwaka 1993AD, ulishuhudiwa na maelfu ya watu. Viwiliwili vya Sayyidna Hudhaifa Yamani na Jabir Bin Abdulla (RadhiAllahu anhum) vilikutwa vibichi, walionekana wako hai, macho yao yalifumbuka, na miale ya nuru ilikuwa inaangaza nje na kuwachoma macho watazamaji. Sanda zao zilikuwa mpya kabisa. Kwa hiyo, nakunasihi kuwa badala ya kujihusisha na jambo jingine lolote lile, wewe fukua tu kaburi la Mirza Ghulam Ahmad Qadiani ili liwe fundisho kwa 
       makafiri wote.
1. 3. Mimi mwenyewe na wewe tutaamuli kwa siku tatu kwa kujifungia ndani ya
          vyumba tofauti, mahali popote pale na nchi yoyote uitakayo, tumuombe Mungu
         kuwa kati yetu sisi wawili yeyote ambaye ni mkweli basi Mungu adhihirishe
         ishara Yake kwake. Tukitoka nje ya vyumba vyetu baada ya siku hizo tatu, baada 
         ya kutuangalia, watu wataona ishara ya haki au batili kutoka kwa Mungu.
1. 4. Mahali popote duniani ambako wewe unakutaka, mimi nitakuja. Moto utawashwa na sote wawili tujitumbukize humo. Yule atakayeungua, basi kwa hakika ndiye mwongo na yule atakayetoka salama ndiye mkweli.
Ewe MwenyeziMungu! Upande wowote ambao ni mwongo na mzushi, mshushie muhusika ghadhabu zako ndani ya wiki moja na mpe kifo cha kufedhehesha, kama kilivyokuwa kifo cha Mirza Ghulam Ahmad Qadiani na kama ilivyokuwa kwa wafuasi wake wakubwa wawili, Moulvi Abdul Karim na Hakim Nuruddin ambao vifo vyao nao havikuacha kutoa mafundisho. Ewe MwenyeziMungu! Kwa shani Yako, Wabwage wazushi wengine wote waliopo. Ewe MwenyeziMungu! Wapondeponde kwa gurudumu la hasira Zako ili ulimwengu mzima uwatambue watu hawa waovu na maaluni. (Amiin)

